
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 19-Ի ԹԻՎ 1789-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 

	Առաջարկության հեղինակը, գրության ամսաթիվը և համարը
	Առարկության, առաջարկության  բովանդակությունը
	Եզրակացություն
	Կատարված
փոփոխությունները

	[bookmark: _GoBack]Արդարադատության նախարարություն

	1.Նախագծի 1-ին կետի 1-ին ենթակետում «մարզպետարանի» բառից հետո անհրաժեշտ է լրացնել «աշխատակազմի» բառը՝ նկատի ունենալով ՀՀ կառավարության 2002 թվականի սեպտեմբերի 19-ի թիվ 1789-Ն որոշման վերնագրի և 2-րդ հավելվածի վերնագրի պահանջները:
2.Նախագծի 1-ին կետի 2-րդ ենթակետն անհրաժեշտ է շարադրել հետևյալ խմբագրությամբ.«Հանել Որոշմամբ հաստատված 2-րդ հավելվածի 3-րդ Բաժնի «Ներքին աուդիտի բաժին» բառերը»: Անհրաժեշտ է նկատի ունենալով, որ «Ներքին աուդիտի բաժին» բառերը տող է, այլ ոչ թե պարբերություն, իսկ տողը չի կարող ուժը կորցրած ճանաչվել: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 33-րդ հոդվածի պահանջներից, որոնց համաձայն ուժը կորցրած կարող են ճանաչվել բաժինները, գլուխները, հոդվածները, մասերը, կետերը, ենթակետերը և պարբերությունները:
	3. Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է ի գիտություն:
	

	Ֆինանսների նախարարություն

	«Հայաստանի Հանրապետության կառավարության 2002 թվականի սեպտեմբերի 19-ի N 1789-Ն որոշման մեջ փոփոխություններ կատարելու մասին» ՀՀ կառավարության որոշումով նախատեսվում է կրճատել ներքին աուդիտի ստորաբաժանումը, առաջարկում ենք քննարկել աշխատողների ընդհանուր թվաքանակն առնվազն կրճատվող ստորաբաժանման աշխատողների թվով կրճատելու հարցը։ 
Ընդ որում, ներքին աուդիտի ծառայությունը «Ներքին աուդիտի մասին» ՀՀ օրենքի 5-րդ հոդվածի 2-րդ մասի համապատասխան, հրավիրված անձանց միջոցով կազմակերպելու նպատակով առաջարկում ենք կազմակերպել ներքին աուդիտի ծառայությունների գնման գործընթաց՝ համաձայն Հանձնարարականի 1-ին կետի, իսկ նշված ծառայության ձեռքբերման համար անհրաժեշտ միջոցներն ապահովել ՀՀ պետական բյուջեով պահպանման գծով հատկացված միջոցների հաշվին՝ ներքին հոդվածային վերաբաշխում կատարելու միջոցով, այդ նպատակով օգտագործելով կրճատված հաստիքների պահպանման գծով նախատեսված միջոցները, առանց լրացուցիչ միջոցներ հատկացնելու անհրաժեշտությամբ։
	Ընդունվել է ի գիտություն: 
	



